
ክቡራት ደቀይ፦  ሓደ ብዛዕባ ቃል እግዚኣብሄር ይዛረብ ኢየ ዝብል ተልእኾ ሓሶት ኣብ ዝኾነሉ፣ ጽልኢ ዝበሃል 

ኣይክገጥሞን ኢዩ 

ዓርቢ፣ ሕዳር 8፣ 2013 ሰዓት 12፣09 

ክቡራት ደቀይ፣ ከም ሕንቁቓት ንኣሽቱ  ደቂ እግዚኣብሄር፣ ዘይምርድዳኣት ናብ ጽልኢ ሓድሕድኩም ክቕየሩ ፈጺምኩም 

ኬተፍቅዱ የብልኩምን። እቲ እከይ ነቲ ክፍኣት ዝመልኦ ወረራ ኣብ ሞንጎኹም ብምስፋሕ ሕሱም ስቅያት ይፈጥር፣ ብፍላይ 

ድማ ኣንጻር እቶም ብእግዚኣብሄር ዝተሓርዩ ሰብ ራኢን ነብያትን።    

እግዚኣብሄር፣ ነፍሲታት ንምድሓን፣  ኣብ ሓደ ንሱ ዜፍቀዶ ተልእኾ ክህሉ እንከሎ፣ ሰይጣን ኩል ግዜ ኬጥቅዖ ኢዩ። 

ንሓቀኛ ነብያት እግዚኣብሄር ብዝርእይዎ ምስጓግን ጽልኢን  ክትፈልጡዎም ኢኹም። ተልእኾታቶም ብሓፋሽ ክንጸግ 

እንከሎን ካልኦት ኣብ ልዕሊኦም ብዘውርዱዎ ርጉም ተግባራትን ኬተለልዪዎም ኢኹም።     

ሓደ ንቃል እግዚኣብሄር ኢየ ዝዛረብ ዝብል ተልእኾ ሓሶት እንተኾይኑ፣ ጽልኢ ዝበሃል ኣይክገጥሞን ኢዩ፣ ምኽንያቱ 

ሰይጣን’ሲ ነቶም ዘታልሎም ኣብ ቃልዕ ኣየጥቅዖምን ኢዩ። ወደይ ንነብሱ ክገልጽ እንከሎ፣ ኩልግዜ ክጋሃስ ኢዩ፣ ሓጥያት 

ሰብ ካብ እግዚኣብሄር ስለዝፈልዮ። ወደይ ኣብ ምድሪ ኣብ ዝተመላለሰሉ፣ ኣብ ኩሉ ዝኸዶ ይጭድሩሉ ኔሮም። ይጸርፍዎን 

ንዕኡን ንሰዓብቱን ድማ ኣእማን ይድርብዩሎም ኔሮም። መታለሊ ኢዩ ኢሎሞ ኬብቅዑ፣ ነቶም ምስኡ ክወዳደሩ ዝፍትኑ 

ዝነበሩ ናይ ሓሶት ነብያት ግን የውደኽዱኹሎም ነበሩ። ነቶም ኣብኡን ምስኡን ዝጸንሑ ክእክቦም ኣብ ዝገብሮ ናይ 

መወዳእታ ጉዕዞኡ ድማ ልክዕ ከምኡ ክኸዉን ኢዩ። ነቶም ብመሰረት ኣስተምህሮታቱ ዝነብሩን ሓቀኛታትን ትሑታን 

ኴይኖም ዝጼንሑ ንኩሎም ኬሕብሮም ኢዩ። ሽዑ፣ ብሓገዝ እታ ተሪፋ ዘላ ቤተ ክርስቲያኑ፣ ዝካኣሎ ቁጽሪ ነፍሲታት 

ንምድሓን ክሳብ’ቲ መሪር መፈጸምታ ክቃለስ ኢዩ፣ እንኮላይ ነፍሲታት ኩሎም ጸላእቱን እቶም ክቕበልዎ ዝኣብዩን ኩሎም።      

ንወደይ ቴፍቅርዎ እንተዄንኩም፣ ንሓድሕኩም ብምጽላእ ኣይትጉድኡዎ። ኣብ ልብኹም ጽልኢ ዓቚርኩም ምስኡ ሓደ 

ክትኮኑ ከምዘይትኽእሉስ ወደይ ነጊርኩም’ዩ።  

ኩሉኹም እቶም ክርስቲያናት ኢና እትብሉ ወደይ፣ ንዝሰርዖ ኣብነት ንኽትክተሉስ ጸልዩ፣ ጸልዩ፣ ጸልዩ።   

ፍቕርቲ ኣዴኹም 

ኪዳነ ምሕረት  

 

 



ብዙሓት ኣብ ቀረባ ግዜ ናይ ሳይንስ ፍልጠቶም ተጠቒሞም ነቶም ኣዝዮም ቅዱሳት ወንጌላት ክግምግሙ ክጅምሩ ኢዮም 

ቀዳም፣ ሕዳር 9, 2013 ሰዓት 11፣48 

ኣዚኺ ፍቕርቲ ጓለይ፣ ብዙሓት ኣብ ቀረባ ግዜ ናይ ሳይንስ ፍልጠቶም ተጠቒሞም ነቶም ኣዝዮም ቅዱሳት ወንጌላት 

ክግምግሙዎም ክጅምሩ ኢዮም። ኣብ ክንዲ ነቲ ካብ ጥበብ እግዚኣብሄር ዝመጽእ ሓቅነት ቃለይ ዝነግሩ፣ ዝያዳ ዘመናዊ 

ምስሊ መታን ክህብዎስ ክጠውይዎ ክጅምሩ ኢዮም።     

ኩሎም እቶም ኣብ ቅዱስ ወንጌል ዘለዉ ቃላተይ ብፍልይ ዝበለ ኣገባብ ክትርጎሙ ኢዮም። ቃለይ’ሲ፣ ነዛ ሕጂ ዘላ ዓለም 

ምትእስሳር ዘለዎ ሓድሽ ነገር ማለት ኢዩ ክብሉ ኢዮም። ኣብ’ዚ እዋን’ዚ ኣብ’ዛ ምድሪ እንተዝመላለስ፣ ከመይ 

ምምሃርኩኹም ኔረ ንዝብል ምስላታት ክህቡኹም ክፍትኑ ኢዮም። እቲ ቅንዕና ናይ ኩሉ ዝኾነ ቃል እግዚኣብሄር ክጠፍእ 

ኢዩ። እቶም በላሕቲ፣ ፈላጣትን፣ ብገስጋስ ወዲ ሰብ ኣብ ሳይንሳዊ ዓለም ዝሕበኑ ዘበሉን፣ ሽዑ ጸርፊ ዝመልኦም 

መግለጺታት ክህቡ ክጅምሩ ኢዮም።        

ቤተ ክርስቲያን ነቶም ኣብ መጽሓስ ቅዱስ ንዝሰፈረ ዘፍርሱ ሳይንሳዊ ርኽበታት ክትቅበሎም ኢያ። ዓለም ከመይ ከም 

ዝተፈጥረት ኣብ ጥርጥር ዜእቱ ሓድሽ መርትዖ ዝበልዎ ክገልጹ ኢዮም። ሽዑ ድማ እቶም ዝበዝሑ ኣብ መጽሓፍ ቅዱስ 

ሰፊሮም ዝርከቡስ ኣብ ሞንጎ ደቂ ሰባት ሰላም ንምፍጣር ዝተወጠኑ ምሳሌታት ኢዮም ክብሉ ኢዮም። መልእኽቲ 

ሰብኣዊነት፣ ፍቕሪ ሓድሕድ ብመልክዕ ንድኻታት፣ መሃይማንን፣ በተኻትን ምግዳስ፣ ከም መተካእታ ነቶም ኣብ ወንጌላት 

ዝተዋህቡኹም ሓቂታት ክጥቀሙሎም ኢዮም። ድሕሬኡ፣ እቶም ምስ’ቲ ሓቂ ምምስሳል ዘለዎም ናይ ሓሶት 

ኣስተምህሮታት፣ ብኣቕሽሽቲ ቅቡላት ክኾኑ ኢዮም፣ እቶም ንቃለይ ጽኑዓት ኴኖም ዝጸንሑ ጥራይ ኢዮም ድማ ነታ ሓቂ 

ብሂወት ኬጽንሑዋ።           

ፍቑራት ሰዓብተይ፣ ነቲ ሓቂ - ቃል እግዚኣብሄር - ዝሰምዑ ኣዝዮም ውሑዳት ጥራይ ምዃኖም ክትርድኡ እንከለኹም ሽዑ 

ንሓድሕድኩም ተጸናንዑ። ነቶም ኣብ ውሽጢ ቤተ ክርስቲያነይ ኮይኖም ነቶም ዝተኣታተዉ ኑፋቔታት ዘጣቕዑ ድማ፣ ነቲ 

ሓቂ ምዝኽኻርኩም ክትቅጽሉዎ ኣለኩም፣ ምኽንያቱ ብዙሓት ካብኣቶም ኣይክፈልጡዎን ኢዮም። ካባይ ኣዝዮም ርሒቖም 

ስለዝወደቑስ፣ ነዚኦም ለውጢታት ብኡ ንብኡ ክቕበሉዎም ኢዮም። ነቶም ሰብ ንእሽቶ እምነት’ሲ ንቃል እግዚኣብሄር 

እሙን ኴይንካ ካብ ምጽናሕ፣ ንቃል እቶም ጽገና ዝደልዩ ምቕባል ኣዝዩ ይቐሎም። 

ነቶም ቀዳሞት ለውጢታት ኣብ ቀረባ ግዜ ጻውዒት ክግበር ኢዩ። ብዘህድእ ምኡዝነትን ከም ሓንቲ ሕብርቲ ዓለም ክንላዓል 

ከም ዘድሊ - ፍቕሪን ተጻዋርነትን ንኩሉ ብምርኣይ - ብዝምስጥ ዘረባታትን ናብ እቲ ዝዓበየ ጌጋ ክትምርሑ ኢኹም። ቤተ 

ክርስቲያነይ ነታ ምድራዊት ዓለም ምቕባል ናይ ዝመስል እተርእዮ ቅልጣፈ ብዙሓት ክስንብዱ ኢዮም። ዝተፈላለያ 

ሃይማኖታት፣ ኣረማዊያንን፣ መናፍቓንን ከመይ ኢሎም ነዛ ሓዳስ፣ ናይ ሓንቲ ዓለም ግብረ-ሰናያዊት ቤተ ክርስቲያን 

ክጽንበሩዋ ዝቀዳደሙሉ መንገዲ ንብዙሓት ክስሕብ ኢዩ። ከም’ዚ ክብሉ ኢዮም፤ “ኣብ መወዳእታኡስ ጸዋር ዝኾነት ቤተ 

ክርስቲያን ንኩሉ መጺኣቶ።” ድሕሬኡስ ንእግዚኣብሄር ዘይምእዛዝ ኣይኬሕፍሮምን ኢዩ። ኣብ ክንድኡስ ነቲ ፉንፉን 



ሓጥያታቶም ኣብ ዓይኒ እግዚኣብሄር ቅቡላት ጥራይ ኢዮም ዘይኮነስ፣ ድሕሪ ደጊም ጠቕሊሎም ከም ሓጥያታት 

ኣይክውሰዱን ኢዮም ኢሎም ብሓበን ክእውጁ ኢዮም። እዚ ድማ ኣብ ኩሉ ዓብዪ ሓጎስ ክፈጥር ኢዩ።                             

ኣብ ታሪኽ ንፈለማ ግዜ፣ እቶም ንቤተ ክርስቲያነይ ናብ ጌጋ ዝመርሑዋ፣ ክፍቀሩ፣ ክኽበሩን፣ ዳርጋ ፈጺሞም ነቐፌታ 

ዝበሃል ኣንጻሮም ኣይክቐንዕን ኢዩ።   

ድሕሪ ናይ መስቀል ሞተይ ዘይተራእየ እቲ ዝዓበየ ኑፋቐ፣ ሕጂ ንቤተ ክርስቲያነይ ክውሕጣ ኢዩ። ንኣብያተ ክርስቲያነይ 

ብኣረማዊ ምልክታት ክመልእወን ኢዮም፣ ኣነ ግን ፈጺመ ኣይክርኣይን ኢየ። ከምኡ’ውን ነቲ ንዓይ ኬምልኹሉ ዝፈጠሩወን 

ህንጻታት እንዳመልኡወን እንከለዉ፣ እቶም ሓቀኛ ቤተ ክርስቲያነይ፣ ነቲ ሓቂ እሙናት ኴይኖም ዝጸንሑ፣ ንሶም እቶም 

እንኮ ሓቀኛታት ቤተ መቕደስ እግዚኣብሄር ክኾኑ ኢዮም፣ ምኽንያቱ’ሲ ንሶም ንምርኻስ ኣካለይ ፈጺሞም ኣይክቕበሉዎን 

ኢዮም’ሞ። እምነቶም ወንጌላት ንምስፋሕ ከኽእሎምን ሃልሃልታ መንፈስ ቅዱስ ብውልዕታ ኬጽንሑዋን ኢዮም።            

የሱስኩም   

ኣዚኺ ዝኸበርኪ ጓለይ፣ እቲ ድልየተይ’ሲ፣ መታን መብጽዓይ ክርእዩ፣ ኣብ ኣዝዩ ቀረባ ግዜ፣ ንኩሎም ደቀይ ብሓባር 

ምእካብ ኢዩ። እቲ ዓብዪ ህያበይ ድማ ኣብ ማእከል እቲ ሕሱም መንፈሳዊ ምስጓግ ክመጽእ ኢዩ፣ ኣብ ግዜ እቲ ኩሉ ኣነ 

ዝኾንኩዎ ዝካሓደሉ። ሓደስቲ ኣማልኽቲ፣ ዝኾነ ካብኣቶም እኳ ህላወ ዘይብሉ፣ ንዓለም ክቐርቡላ ኢዮም። ብዘንጸባርቕ 

ሽፋን ተጎልቢቦም፣ ንኩሉ ንምህላዌይ ዝምልከት እምነት ኩሉ ደው ንኸብሉ ክውጠኑ ኢዮም። ኩሉ እዚ ኑፋቔ ድማ 

ንብርሃን እግዚኣብሄር ኬጥፍኦ ኢዩ።         

ኣብ ቀረባ፣ ከዋኽብቲ ከም’ቲ ቀደመን ብዓቢ ድምቀት ኣይከብርሃን ኢየን። ኣብ ቀረባ፣ ሓደስቲ፣ ንኩሉ ሰብኣዊ ሳይንሳዊ 

ርድኢት ዝጻረሩ ሃንደበታውያን ምልክታት፣ ነታ ዘይትኣምን ዘላ ዓለም ኣነ ኬርእያ ኢየ፣ እዚ ድማ ኣብ ፈለማ እዋን ናይ 

ጣልቃ ምእታወይ ዝቕላዕ ኢዩ። ክልተ ጸሓያት ክርኣያ እንከለዋ ዝኾነ ሳይንሳዊ ትንታነ ትርጉም ኣይክህብን ኢዩ። ዝኾነ 

ኣተረጓጉማ፣ ብናይ ወዲ ሰብ ውሱን ፍልጠት፣ ስምዒት ኣይክህብን ኢዩ። ኮይኑ ግዳ፣ ንነፍሲ ወከፍ ካብ ሰማያት ንዓለም 

ዝተዋህበ ምልክት ወሲዶም፣ ኣብ ኣድማስ ካልእ ሰብኣዊ ሂወት ኣሎ ክብሉ ኢዮም።   

ኣነ ፈጣሪ ኩሉ ሂወት ኢየ። ኣነ ንሰብ ፈጢረዮ። ኣነ ንዓለም ፈጢረያ። ነዚ ከይትኽሕዱ፣ ነዚ ኣብ ትኽሕዱሉስ ናይ ሓሶት 

ኣስተምህሮ ኢኹም ትስዕቡ ዘለኹም። ነፍሲ ወከፍ ካብ ሰማያት ዝመጽእ ጣልቃ ምእታው - ብዙሓት ክህልዉ ኢዮም - 

መግለጺ ክዋሃቦም ኢዩ። ነዚኦም ምልክታት ክትርእዩ ከለኹም፣ መዓልቲ ዳግማይ ምጽኣት ከምዝቐረበ ፍለጡ ኢኹም።   

ክቡራት ደቂ፣ ፈጺምኩም ንዓይ ከይትኽሕዱኒ፣ ከምኡ’ውን ነቲ ብናተይ እምበር ብናትኩም ዘይኮነ ውዕል 

እንተተቐቢልኩሞ ናትኩም ንዝኸውን፣ ናይ መወዳእታ ሰላምን ዕርቂን ከምጽኣላ ንዓለም ዝኣተኹዎ መብጽዓ ከይትኽሕዱዎ 

እሓተኩም ኣለኹ። ኣብ መወዳእታኡስ ፍቓደይ ክፍጸም ቀሪቡ ኣሎ። ንኸዳልወኩም ድማ፣ ብዙሓት ተኣምራት ኣብ 

ሰማያት፣ ኣብ ኣድማስን፣ ፈለካዊ (ፕላኔታዊ) ስርዓታትን ንዓለም ክቕርበላ ኢየ። ነዚኦም ፍጻመታት ኣብ እትዕዘቡሉ፣ 

ክትሕጎሱ እደሊ፣ ምኽንያቱ ወደይ ናይ ዘልኣለማዊ ድሕነት መብጽዓኡ ንኽፍጽም ይምለስ ምህላዉ የበስር ከምዘለኹ 

ክትፈልጡ ስለዝኾንኩም።         

ንብዓትኩም ካብ የዒንትኹም ድረዙ። ፈተናታትኩም ክሳብ ክንደይ ከበድቲ ከምዝኾኑ እፈልጥ ኢየ። ንኩሎም ደቀይ 

እጠቅስ፣ እንኮላይ ኣመንቲ ኮነ ዘይኣመንቲ፣ ከምኡውን እቶም ብሕሱም ሓጥያት እሕተቱ - ዋላ ሓደ ካባኻትኩም 

ኣይክፍለይን ኢዩ። ምስ ወደይ ክትዕረቑ እንከለኹም፣ ኣካሉ ክትኮኑ ኢኹም፣ ከምኡ’ውን ምስኡ ኣብ ገነት ክትሰፍኑ 

ኢኹም፣ ንዘልኣለም።          

ፍቑር ኣቦኹም 

ልዑል እግዚኣብሄር    



ኪዳነ ምሕረት፦ ምሕረት ናትኩም ዝኾነሉስ ብመንገዲ ዕርቂ ምስ እግዚኣብሄር ጥራይ ኢዩ 

ክብርቲ ጓለይ፣ ከም ኪዳነ ምሕረት ተራ ናተይ’ሲ ኣብ’ዚ ኩሉ ዘመናት ንዝነገርኩኹም ምዝኽኻር ኢዩ። ከም’ቲ ወደይ 

ዘፍቅረኩም ንሓድሕድኩም ተፋቐሩ። ንኩሉ ርህራሄ ኣርእዩ ብፍላይ ድማ ነቶም ዘሳጉጉኹም። ኣብ ላዛሌትን ፋቲማን ነቶም 

ሰብ ራኢ ዝገለጽኩሎም ስምዑዎ’ሞ፣ ብዓቢ ዝርዝር ድማ ኣጽንዑዎ። ካብ’ቲ ዝሃብኩኹም መምርሒስ ኣዝዩ ሒደት ጥራይ 

ኢኹም ተግቢርኩሞ። መጠንቀቕታታተይ ተነጺጎም፣ ንዝተዋህቡኹም ዕሽሽ ናይ ምባል ሳዕቤናት ድማ ሕጂ ክዉን ክኾኑ 

ኢዮም።             

ካብ ሰማያት ናብ ደቂ ሰብ መልእኽቲታት ክግለጹ እንከለዉ፣ ከም’ዚ ምስ ሓደ ዓብዪ  ዕርዲ-ከውሒ ምዝርራብ ማለት 

ኢዩ። ገለ ካብቶም ዝገለጽኩዎም ዞሪቖም ኣትዮም፣ ስዒብኩሞም ድማ። ብዙሓት ግን በቶም ሰብ ንእሽቶ እምነት 

ተነጺጎምን፣ እቲ ዕርዲ፣ እምነትኩም ንምውሳኽን ኣብ ኣእዳው እግዚኣብሄር ውሑሳት ንኽትኮኑን፣ ካብ ሰማያት ንዝመጽእ 

ንዓኹም ዝተዋህበ ጣልቃ ምእታው ዘየሕልፍ ኮይኑ።      

ተራ ናተይ ከም መሻርኽቲ መድሕን ማለት፣ ኣንጻር ዲያብሎስ ዘለኒ ሓይሊ ተጠናኺሩ ኣሎ ማለት ኢዩ፣ ቅድሚ ሕጂ 

ብእግዚኣብሄር ተዋሂቡኒ ብዘይፈልጥ መንገዲ። ስለዚ ሕጂ እቲ ንዓይ ዘሎ ኩሉ ተወፋይነት ብጸላእቲ ደቀይ ብጥንቃቐ 

ዝንጸገሉ ግዜ ኢዩ። ንዓይ ዝዋሃብ ኣኽብሮት ብቕልጡፍ ሕልፍ ሕልፍ ክብሉዎ ኢዮም፣ ከምኡ’ውን እቲ ንሃገራት ካብ 

ኮምዩኒዝም ክሕለዋ ዝተሓተተ ሕቶ ክጥወ እንከሎ፣ ሽዑ ድሌታተይ ኣይተፈጸሙን ኢዮም ማለት ኢዩ። ካብ ሕጂ ንደሓር፣ 

ኣብ ኣብያተ ክርስቲያን ወደይ ኣብ ዓለም፣ ንዓይ ንኣደ እግዚኣብሄር እቲ ካልእ ግዜ ዝዋሃበኒ ወግዓዊ ደገፍ፣ ሳሕቲ ክኸዉን 

ኢዩ። ንምስልታተይ፣ ቅዱስ መቑጸርያይን፣ ካልኦት ካብ ብዙሓት ካቶሊካውያን ኣብያተ ክርስቲያን ዝረኽቦም ትውፊታት 

ብምውጋድ ኣንጻር እቲ ኣራዊት ንዘለኒ ሓይሊ ክጎስይዎ ኢዮም።          

ድሕሬኡ፣ ኣብ   ኣብያተ መቕደስ እግዚኣብሄር ንዝኾነ ኣሰራት ወደይ፣ የሱስ ክርስቶስ፣ ከልግስኦ ኢየን፣ ኣብ ዝላዓለ ቤተ 

መቕደስ እግዚኣብሄር ንዝርከብ ዙፋን፣ እቲ ኣራዊት መጺኡ ኮፍ ክብሎ መታን ኪዳሎ። ሽዑ ድማ እቲ ሓቀኛ ትርጉም ዕርቂ 

ምስ የሱስ ክርስቶስ ከም’ዚ ብምባል ከለዝቡዎ ኢዮም፣ ጽቡቕ ሂወት ትመርሕ እንተዄንካ፣ ድሕሪ ደጊም እግዚኣብሄር 

ንሓጥያታትካ ክሓድገልካ ምሕታት ኣድላዪ ኣይኮነን ክብሉ ኢዮም። ሰባት ድማ በዒንቲ እግዚኣብሄር እንታይ ብቑዓት 

ከምዘብሎም ብናይ ገዛእ ርእሶም ርእይቶ ክኣምኑ ክጅምሩ ኢዮም። እንተኾነ ግዳ፣ እቲ ህያብ ነፍሲ ወከፍ ሓጥእ ዝኾነ 

ድሕነት፣ ክሳብ እግዚኣብሄር ክሓድገሎም መጀመርያ ዘይሓተቱ፣ ፈጺሙ ናቶም ክኸዉን ከምዘይክእል ከቶ ፈጺምኩም 

ክትርስዑ የብልኩምን። እዚ ሕመረት እቲ ብሞት ወደይ ኣብ መስቀል ብደቂ ሰብ ዝተኸስበ ኪዳን ኢዩ። የሱስ ክርስቶስ፣ 

ንዓለም ድሕነት ካብ ሓጥያትን ህያብ ዘልኣለማዊ ሂወትን ስዒሩላ። ነዚ ህያብ መታን ክትቅበሉ ድማ እግዚኣብሄር 

ንሓጥያትኩም ክሓድገልኩም ክትሓትቱ ኣለኩም።        

ድሕነት ናትኩም ኢያ፣ ብመንገዲ ዕርቂ ምስ እግዚኣብሄር ጥራይ።     

ፍቕርቲ ኣዴኹም 

ኪዳነ ምሕረት  



መቕጻዕቲታት ኣቦይ ጀሚሮም ኣለዉ፣ ዓለም ድማ ገና ብዙሓት ኢኮሎጂካዊ (ከባቢያዊ) ናዕቢታት ክትርኢ ኢያ 

ኣዚኺ ፍቕርቲ ጓለይ፣ እግዚኣብሄር ኣብ’ዚ እዋን ኣብ ዓለም ፍትሑ ኣይከመቓርሕን ኢዩ ኢልካ ምእማን ጌጋ ኢዩ። 

መቕጻዕቲ ኣቦይ ጀሚሮም ኣለዉ፣ ዓለም ድማ፣ ምንጻህ ምድሪ ክጅምር እንከሎ፣ ብዙሓት ኢኮሎጂካዊ (ከባቢያዊ) 

ናዕቢታት ክትርኢ ኢያ።      

እቶም ምድላዋት ሕጂ ይካየዱ ኣለዉ፣ ኣብ ቀረባ ድማ ጸላእቲ እግዚኣብሄር ተጻህዮም ክቕጽዑ ኢዮም፣ ምኽንያቱስ ናባይ 

ተመሊሶም ንምሕረተይ ኣይክሓቱን ስለዝኾኑ። ቁጥዔ ኣቦይ ዓብዪ ኢዩ፣ ነቶም ቃል እግዚኣብሄር ዝቃወሙ ድማ 

ወይልኦም፣ ምኽንያቱ ክወድቁን ክጭፍለቑን ኢዮም እሞ፣ ምኽንያቱ እቲ ናይ መወዳእታ ምንጻህ ዓለም ምስ’ቲ ወረራ እቲ 

እከይ ክጋጮ ኢዩ - ኩሉ ኣብ ሓደ እዋን።    

ናይ ተፈጥሮ ባእታታት ብብርትዔ ክራጸሙ ክትርእዩ እንከለኹም፣ ኢድ ፍትሒ ከምዝወረደት ክትፈልጡ ኢኹም። ትዕቢት 

ወዲ ሰብ፣ ብሓሳባት ገዛእ ርእሱ ጥራይ ምምልኡ፣ ኣብ መንፈሳዊ ጉዳያት ብዝንቡዕ ብልሑ ምእማኑ፣ ኣብ ልዕሊ ዓሌት 

ወዲ ሰብ ካብተን ኣርባዕተ ሒላባት ኣብ ልዕሊ ኣርባዕቲኤን ማእዝናት ዓለም ሓዊ ከምዝፈስስ ጌሩ።     

ነቶም መጠንቐቕታታት ዕሽሽ ኢልኩሞም፣ ስለ’ዚ ድማ ንሓጥያት ንምድምሳስ እቲ ውግእ ኣጸቢቑ ብሓቂ ጀሚሩ ኣሎ። 

የሱስ ክርስቶስ 

ወዲ ሰብ  

 

 

 

 

 

 



እቲ ናይ ፈለማ ምልክት ምድሪ ብቕልጣፈ ክትዘውር ኢያ። እቲ ካልኣይ ምልክት ንጸሓይ ዝምልከት ኮይኑ፣ ዓባይን ድምቕቲ 

ኮይና ክተንጸላሉ ኢያ፣ ክትዘውር ድማ ክትጅምር ኢያ 

ኣዕዚዝኪ ዝተፈቐርኪ ጓለይ፣ እቲ ግዜይ ክቐርብ እንከሎ፣ ብዙሓት ደቂሶም ክጸንሑ ኢዮም፣ እንተኾነ እቶም የዒንቶም 

ንብርሃነይ ክፉታት ብምዃነን ዝተባረኹ ግን ነቶም ምልክታት ክፈልጡወን ኢዮም። እቲ ክቕረቡ ዘድልዮም ባርኾት እውን 

ክዋሃቦም ኢዩ፣ እቶም ኣባይ ዝለግቡ ጥራይ ኢዮም ነቶም ለውጢታት ክጻወሩዎም ክኽእሉ።  

እታ ዓባይ ዕለት ምጽኣተይ ዝያዳ እንዳቐረበት ኣብ እትመጸሉ፣ ዝያዳ እቶም እግዚኣብሄር ነፍቅር ኢና ዝብሉ ካባይ 

ከንሳሕቡ  ኢዮም። ዋላ እቶም ቅዱሳን ኢና ዝብሉን ኣብ ደረጃ ምድራዊት ቤተ ክርስቲያነይ ነብሶም ክብ ዘብሉን ነቲ ሓቂ 

ክርእይዎ ኣይክኽእሉን ኢዮም። ነቲ ሓቂ ዘይርእይዎ’ሲ፣ ኣብቶም ንዓይ ዘዋርዱ ጉዳያትን ጽምብላትን ክሳተፉ ስራሕ 

ስለዝበዝሖም ኢዩ።   

እቲ ናይ ፈለማ ምልክት ምድሪ ብቕልጣፈ ክትዘውር ኢያ። እቲ ካልኣይ ምልክት ድማ ብዛዕባ ጸሓይ ኮይኑ፣ ዓባይን 

ድምቕቲን ኮይና ኬተንጸላሉ ኢያ፣ ክትዘውር ድማ ክትጅምር ኢያ። ኣብ ልዕሌኡ ድማ ካልኣይቲ ጸሓይ ክትርእዩ ኢኹም። 

ሽዑ ኩነታት ኣየር፣ ዓለም ከም እተንቀጥቅጥ ክገብራ ኢዩ፣ እዞም ለውጥታት ማለት ድማ ብዙሕ ክፋላት ምድሪ ክድምሰሱ 

ኢዮም። እዞም መቕጻዕቲታት - ብዙሓት ክህልዉ ኢዮም - ንደቂ ሰብ ትዕቢቶም ከም ዝቕንጥጡ ክገብሩ ኢዮም፣ መታን 

ነፍሲታት ምሕረት እግዚኣብሄር ክልምና። ነቶም ፍቕሪ እግዚኣብሄር ካብ ሂወታቶም ዜውጽኡ ሰብ ከውሒ ልቢ፣ ካልእ ዋላ 

ሓደ ክቕስቅሶ ዝኽእል የለን።     

ሓጥያት ደቂ ሰብ ብቕልጡፍ ክዓቢ ኢዩ ከምኡ’ውን ሓጥያት ኣምልኾ ጣዖት ኣብ ኩላ ምድሪ ሰለስተ ዕጽፊ ክኸዉን ኢዩ። 

ኣረማውነት፣ ከም ገዛእቲ ነገስታት ተኸዲኑ፣ ንምድራዊት ቤተ ክርስቲያነይ ሰሊዂ ክኣትዋ ኢዩ። እቶም ኣምለኽቲ ጣዖት 

ንቤተ ክርስቲያነይ ክቕበሉዋ እንከለዉ፣ ንእግዚኣብሄር ከምልኹ ኣይኮነን። ኣረማውያን፣ ከሓድቲ ፈጣሪን ካልኦት ብደጊኦም 

ህላዌ እግዚኣብሄር ዝኽሕዱ ዘይኣመንቲን ንቤተ ክርስቲያነይ ክቕበሉዋ እንከለዉ፣ ንዓይ ንየሱስ ክርስቶስ ኢሎም ኣይኮኑን 

ኣብራኾም ዝዓጽፉ። ቤተ ክርስቲያነይ ንኩሉ መርሓባ እብል ኢየ ኢላ ክትእውጅ እንከላ፣ ኣይትተዓሸዉ። ንኣረማዊያን ናብ 

ቤተ ክርስቲያነይ መርሓባ ዝብሉዎም ኣብ ቅድሚ ቤተ መቕደሰይ መጺኦም ንኽሰግዱ ማለት ኣይኮነን። ኣይፋልን፣ 

ብሓጥያት ትዕቢት ንዝመጸ ኣምልኾ ጣዖት ኣብ ቅድሜይ ንኽሰልፉ ክኸዉን ኢዩ፣ መታን ነቶም ቅዱሳት ክቡራንንን ኣብያተ 

መቕደሰይ ከራኽሱ። ኣረማዊ ትእምርቲታት ኣብ መናብረ-ቁርባነይ ኬንብሩን ንዘይጠርጠሩ ምእመናን ንኣሕዋቶምን 

ኣሓቶምን ብጸጋን ለውሃትን ሰጊዶም ክቕበልዎም ክሓቱዎም ኢዮም። ነቶም መናብረ-ቁርባነይ ዝረግጹ ናይ ሓሶት ኣምለኽቲ 

መርሓባ መታን ክብሉስ፣ ኩሎም ነቲ ሓቂ ክኽሕዱ ክሕተቱ ኢዮም። ሽዑ፣ ኢድ እግዚኣብሄር ክትወድቕ ኢያ።                

ኲናታት ከስፋሕፍሑ ኢዮም፣ ምንቅጥቃጣት ምድሪ ንኣርባዕቲኡ ማእዝናት ምድሪ ከናውጹ ኢዮም፣ ጥሜት ንደቂ ሰብ 

ክቐስፍ ኢዩ፣ ከምኡ’ውን ኣብ ቅድሚ እግዚኣብሄር ዝግበር ነፍሲ ወከፍ እከይ ኣመትን ጸርፊን ሕሱም መቕጻዕቲ ኬምጽእ 



ኢዩ። እቶም ንምሕረተይ ዝቕበሉ ንቤተ ክርስቲያነይ ክመርሑ እንከለዉ - ነፍሲ ወከፍ ጋኔን ነዞም ደቂ እግዚኣብሄር 

ክጸርፎም ኢዩ። ንዕኦም ንክሕልዎም፣ እግዚኣብሄር ጣልቃ ክኣቱ ኢዩ’ሞ ነቶም ኣብ ገጽ ፈጣሪኦም ዝተፍኡ’ሲ ወይልኦም።    

እቲ ግዜ መጺኡ ኣሎ። እቶም ንዓይ ዝረግሙ ክሳቐዩ ኢዮም። እቶም ንዓይ ዝስዕቡኒ ድማ በዚ ምስጓግ ክሓልፉዎ ኢዮም፣ 

ክሳብ እታ ናብ መሓሪ ኣእዳወይ ክእክቦም ዝመጻሉ ዕለት። ሽዑ ድማ፣ እቶም ዝተርፉ፣ ሰንኪ ነታ ናይ ምሕረት ኢደይ 

ምንጻጎም፣ ነቲ ዘምልኽዎን ታሕጓሶም ካብኡ ዝደለይዎን ኣራዊት ክዋሃቡ ኢዮም።     

ብዙሓት ሰባት ክነጽጉኒ ኢዮም፣ ክሳብ እታ መወዳእታ። ክልተ ሲሶ ጡፍ ክብሉለይ፣ ንጣልቓ ምእታወይ ክቃለሱዎን፣ ኩሉ 

ዓይነት ጽያፍ ኣንጻረይ ክጭድሩን ኢዮም። እታ መዓልቲ ብዝቐረበት ቁጽሪ፣ ኣንጻረይ ዘለዎም ጽልኢ፣ ኩሉ ክርእዮ ኢዩ። 

ዋላ እቶም ንዓይ ዘኽብሩ መሲሎም ንዓለም ዝርኣዩ፣ ብሕቡእ ክረግሙኒ ኢዮም።    

እቲ ምትላል ናይ’ቲ ኣራዊት ኩሉ ንኽእርእዮ ዝቕላዓሉ ዕለት፣ ኩሉ ዘይርስዓ ዕለት ክትከዉን ኢያ። እታ ዕለት እቲኣ፣ ዓለም 

ነቲ ኣምሰሉ፣ እቲ ጸረ ክርስቶስ፣ ኣኽሊለይ ኣብ ርእሱ ደፊኡ - ቀይሕ ካባታት ተኸዲኑ - ክላዓል ክትርእዮ እንከላ፣ እታ ሓዊ 

ካብ ኣፉ ዝፈሰሉ መዓልቲ ክትከዉን ኢያ። እቲ ራዕዲ ኣብ መወዳእታኡ ምስነጸረ፣ ንዕኡ ሓዊ ክጉልብቦ ኢዩ፣ ንሱን ኩሎም 

እቶም ተኣማንነቶም ንዕኡ ዝማሓሉን ናብ ማዕሙቕ ክስንደዉ ኢዮም። ሽዑ ድማ ከም’ቲ ዝነገርኩኹም ክመጽእ ኢየ። 

ንቤተ ክርስቲያነይ ሓፍ ኬብላን ንዓለም ምስ ቅዱስ ፍቓድ ኣቦይ ኣሕቢረ ናብ ሓደ ኬምጽኣ ኢየ፣ ኣብ መወዳእታኡ ድማ 

ሰላም ክሰፍን ኢዩ።                

 ኩሉ ዝነግረኩኹም ሓቂ ኢዩ። ኩሉ እቲ ዝኸዉን ከም’ዚ ዝነገርኩኹም ኢዩ ክፍጸም። ቀልጢፉ ድማ ክኸዉን ኢዩ፣ 

ምኽንያቱ ዋላ’ኳ ብሰንኪ ግብዝነትን ምስጋና ኣልቦነትን ሰብ ቁጥዔ ይሃልወኒ፣ ነዚ ስቅያት፣ ኣብ መወዳእታኡ፣ ደው ከብል 

ጥራይ ኢየ ዝመጽእ። ንኹሎም ሓጥኣን ኬድሕን ኢየ ዝመጽእ፣ እንተኾነ ብዙሓት ክድሕኑ ኣይክደልዩን ኢዮም።       

ጽኑዓት ኩኑ፣ ፍቑራት ሰዓብተይ፣ ምኽንያቱ፣ ኣብ’ቲ ግዜ መጠንቐቕታ ንናይ ምሕረት ኢደይ ዝቕበሉ ዘበሉ ኩሎም ሓጥኣን 

ክሕልዎም ኢየ። ስለ’ዚ ነፍሲ ወከፍ ውላድ እግዚኣብሄር፣ ኣመንቲን ዘይኣመንቲን፣ ኣብ’ዚ ዓብዪ ሰማያዊ ምትእትታው 

ክጠቓለል ኢዩ። ድሕሪ’ዚ ግዜ’ዚ ግን፣ መልኣኽ እግዚኣብሄር ነቲ ጽቡቕ ካብ’ቲ ሕማቕ ክፈልዮ ኢዩ። እቲ ግዜ ሓጺር ኢዩ።   

የሱስኩም  

 

 

 

 



ቅድሜኡስ እምነቶም ፈጺሙ ኣብ ከም’ዚ ዓይነት ፈተና ኣትዩ ኣይክፈልጥን ኢዩ 

ኣዚኺ ፍቕርቲ ጓለይ፣ ኣብ’ዚ እዋንዚ ምሳይ፣ የሱስ ክርስቶስ፣ ሓቢሮም ኣብ ልዕሊ ዘለዉ ኩሎም ደቁ ብርሃን እግዚኣብሄር 

ኬብርህ ኢዩ። ኩሎም እዞም ኣብ ዓለም ዘለዉ ከም ቃለይ ዝነበሩ፣ ስጋይ ዝበልዑን ደመይ ዝሰትዩን ክርስቲያናት፣ ብሰንኪ 

ኣባይ ዘለዎም እምነት ዘይከም ካልኦት መንፈሳዊ ስቅያት ኬሕልፉ ኢዮም። ንኩሎም እቶም በቲ ሓቂ ዝነብሩን ከምቲ ኣነ 

ዝማሃርኩዎም ኣካይዶኦምን፣ ነቲ ዝማሃርኩዎም ቃል ብቓል ዝስዕቡዎ ኩሎም ክርስቲያናት ኢየ ዝጠቅስ ዘለኹ።     

ኩሎም እዚኦም፣ እንኮላይ እቶም ንዓለም ዝሃብኩዎም መልእኽታት ፈጺሞም ሰሚዖሞም ዘይፈልጡ፣ ኣባይን ምሳይን 

ምንባር ማለት ከመይ ምዃኑ ኣብ ቀረባ ግዜ ክርድኡዎ ኢዮም። ቅድሜኡስ እምነቶም ፈጺሙ ኣብ ከም’ዚ ዓይነት ፈተና 

ኣትዩ ኣይክፈልጥን ኢዩ፣ እቲ ዘሕዝን ድማ፣ ብዙሓት ነቲ ክገጥሙዎ ዝግባእ ጸቕጢታት ምጽዋሩ ክስእኑ ኢዮም፣ ሰንኪ 

ዘርእይዎም ጽልኢ። ንቅዱስ ወንጌላተይ እሙናት ኬይኖም ክጸንሑ ዝካኣሎም ዘበለ ክገብሩ ኢዮም፣ እንተኾነ ከም’ዚ 

ብምግባሮምሲ ክቱር ጽልኢ ክስሕቡ ኢዮም፣ ከምኡውን ሓሰውቲ ክባሃሉ ኢዮም። እቶም ሓቀኛ ተሓተትቲ ባዕሎም እቶም 

ብርቱዕ ቃል-ዓመጻ ዝውርውርሎም ክንሶም፣ ኩሎም ብእምቢታ ቃለይ ዝእውጁ ክርስቲያናት፣  የማናውያን-ክንፊ ዓለቕቲ 

ተባሂሎም ዝኽሰሱሉ ነዊሕ ኣይክኸውንን ኢዩ።  

ኩሉኹም ኣጽቂጥኩም ክትጸንሑን ንዓይ ዘለኩም እምነትን ፍቕሪን ክድምስሱ ንዝፍትኑ ዓለቕቲ ከይትምልሱሎምን  

እምሕጸነኩም ኣለኹ። እቶም ሕንዚ ዝተፍኡን ዝጭድሩልኩምን ጸሎትኩምን ይቕሬታኹምን የድልዮም ኢዩ። ንኸምዚኦም 

ነፍሲታት ብምጽላይ፣ ጽልዋ ሰይጣን ክትድምስስዎ ኢኹም’ሞ ኣንጻርኩም ሕርቃኑ ከውጽእ ኣሸጋሪ ኮይኑ ክረኽቦ ኢዩ።     

ንምድራዊት ቤተ ክርስቲያነይ ንምብንቋስ ኣብ ዝግበር መሪር ውግእ ከም መሳርሒ ንዝጥቀሙሎም ዘበሉ ኩሎም ጸልዩ፣ 

ጸልዩ፣ ጸልዩ። ሃይማኖታዊ ምስጋግ ንኽትጻወሩ በጃኹም ነዚ ጸሎት ገድሊ ድገሙ።   

ጸሎት ገድሊ (126) ሃይማኖታዊ ምስጓግ ንምጽዋር፣  

ክቡር የሱስ፣ ብቅዱስ ስምካ ንዝመጸኒ ዝኾነ ዓይነት ምስጓግ ክጻወሮ ሓግዘኒ።  

ንስራሕካ መሰኻኽር ክኾኑ ብዝብል እምነት ናብ ጌጋ ንዝወድቁ ሓግዞም። 

የዒንቲ ኩሎም እቶም ብሕማቕ ተግባራቶም፣ ግብርታቶም፣ ወይ ኣመታቶም ካልኦት ንኽድምስሱ ዝፍተኑ ክፈተን። 

ኣንጻር እቶም ንቃልካ ክዓብሱ ክፍትኑ ዝላዓሉን ንዓኻ ክሰጒ ዝፍትኑን ጸላእቲ እግዚኣብሄር ሓልወኒ።   

ነቶም ዝጠልሙኻ ይቕረ ክብል ሓግዘኒ፣ ከምኡ’ውን ንዓኻ ኣብ ዘለኒ ፍቕሪ ጸኒዔ ክጸንሕ እቲ ጸጋ ሃበኒ።    



እቲ ዝማሃርካና ሓቂ ሂወተይ ክኸዉን፣ ከምኡ’ውን ኣብ ትሕቲ ሓለዋኻ ክጸንሕ ሓግዘኒ፣ ንዘልኣለም። ኣሜን።   

ኪዱ’ሞ፣ ኣቱም ኩሉኹም ብሓቂ ተፍቅሩኒ፣ ኩሉ እቲ ዝማሃርኩኹም ድማ ሰዓብዎ። ከም’ቲ ዝነገርኩኹም ንሓድሕድኩም 

ተፋቐሩ። ጽልኢ ዝበሃል ንካልኦት ፈጺምኩም ኣይተርእዩ። ኣብ ክንድኡስ፣ ነቶም ዘሳጒጒኹም ጸልዩሎም። ጽልኢ 

ከርእዩኹም እንከለዉ ፍቕሪ ኣርእዩ፣ ምኽንያቱ እዚ እቲ ኣንጻር ሓይሊ ክፋእ ዝህልወኩም መሳርሒ ኢዩ።   

የሱስኩም 

 

ጸሎት ገድሊ (126) ሃይማኖታዊ ምስጓግ ንምጽዋር 

ሓሙስ፣ ሕዳር 14፣ 2013 ሰዓት 12፣00 

ክቡር የሱስ፣ ብቅዱስ ስምካ ንዝመጸኒ ዝኾነ ዓይነት ምስጓግ ክጻወሮ ሓግዘኒ።  

ንስራሕካ መሰኻኽር ክኾኑ ብዝብል እምነት ናብ ጌጋ ንዝወድቁ ሓግዞም። 

የዒንቲ ኩሎም እቶም ብሕማቕ ተግባራቶም፣ ግብርታቶም፣ ወይ ኣመታቶም ካልኦት ንኽድምስሱ ዝፍተኑ ክፈተን። 

ኣንጻር እቶም ንቃልካ ክዓብሱ ክፍትኑ ዝላዓሉን ንዓኻ ክሰጒ ዝፍትኑን ጸላእቲ እግዚኣብሄር ሓልወኒ።   

ነቶም ዝጠልሙኻ ይቕረ ክብል ሓግዘኒ፣ ከምኡ’ውን ንዓኻ ኣብ ዘለኒ ፍቕሪ ጸኒዔ ክጸንሕ እቲ ጸጋ ሃበኒ።    

እቲ ዝማሃርካና ሓቂ ሂወተይ ክኸዉን፣ ከምኡ’ውን ኣብ ትሕቲ ሓለዋኻ ክጸንሕ ሓግዘኒ፣ ንዘልኣለም። ኣሜን።   

ኪዱ’ሞ፣ ኣቱም ኩሉኹም ብሓቂ ተፍቅሩኒ፣ ኩሉ እቲ ዝማሃርኩኹም ድማ ሰዓብዎ። ከም’ቲ ዝነገርኩኹም ንሓድሕድኩም 

ተፋቐሩ። ጽልኢ ዝበሃል ንካልኦት ፈጺምኩም ኣይተርእዩ። ኣብ ክንድኡስ፣ ነቶም ዘሳጒጒኹም ጸልዩሎም። ጽልኢ 

ከርእዩኹም እንከለዉ ፍቕሪ ኣርእዩ፣ ምኽንያቱ እዚ እቲ ኣንጻር ሓይሊ ክፋእ ዝህልወኩም መሳርሒ ኢዩ።   

የሱስኩም 

 

 

 



ኣብ ቅድሜይ ንበይንኹም ደው ክትብሉ ኢኹም - ድሕሬኹም ዋላ ሓደ ዘየለ 

ዓርቢ፣ ሕዳር 15፣ 2013 ሰዓት 20፣00 

ኣዚኺ ፍቕርቲ ጓለይ፣ ብስልጣን ኣቦይ፣ ልዑል እግዚኣብሄር፣ ነቶም ብስመይ ዝሳቐዩ ዘለዉ ኩሎም፣ እቲ መጠንቐቕታ 

ዝትግበረሉ ግዜ ከም ዝቐረበ ክሕብሮም እደሊ።  

እቶም ናይ’ዛ ዓባይ ዕለተ ምሕረተይ ፍልጠት ዝተዋህበኩም ዘበልኩም ነቶም ምልክታት ኣብ ሓጺር ግዜ ክትርእይዎም 

ኢኹም። መታን ነቲ ዓለም ዘናውጽ ፍጻመ ብግቡእ ተዳሊኹም ክትጸንሑ’ሲ፣ ብዛዕባ ሓጥያታትኩም ኣብ ቅድመይ 

ክትናስሑ ኣለኩም። 

ነዚ ኣብ ቀረባ ግዜ ዝገብሮ ዘለኹ’ሲ፣ ነቶም ምሳይ ዝኣስሮም ዕትብቲ ዝበተኹ ሰባት ቅድሚ ኦሮማይ ምዃኑ መታን 

ከድሕኖም ኢዩ። ብኣይ ክትኣምኑ ኣለኩምን እተን ኣብ ደልሃመት ዘለዋ ነፍሲታት ቅድሚ ንሓጢኣተን ከውሊ ምሃበይ 

መታን ከይጸንታ’ሲ ንጸሎት ተኣከቡ። ሕጂ ናብ ልብታትኩምን ነፍሲታትኩምን ተመልከቱ እሞ፣ ከም’ቲ ኣነ ንዓኹም 

ዝርኤኩም ንስኹም ድማ ንዕኦም ከምኡ ርኣይዎም። እንታይ ትርእዩ ኣለኹም? ኣብ ቅድመይ ደው ኢልኩም ከምዚ’ዶ 

ክትብሉ ምኸኣልኩም “የሱስ፣ ነቲ ኣነ ክመርሖ እትጽበየኒ ሂወት ንኽነብር፣ እቲ ንስኻ ካባይ እትደልዮ ዘበለ እገብር ኢየ።”? 

ከም’ዚ ዶ ክትብሉ ኢኹም “የሱስ፣ ኤቐይመካ ኢየ፣ ምኽንያቱስ ኣይኮነለይን ኢዩ፣ በጃኻ ኣብ ነፍሰይ ምሕረት ይሃልኻ።”? 

ወይ’ሲ ከምዚ ክትብሉ’ዶ ኢኹም “የሱስ፣ ኣነ ሓጢኤ ኢየ፣ ግን ንነብሰይ ክከላኸለላ ስለዘለኒ ጥራይ ኢየ።”?    

ኣብ ቅድአይ በይነይ ደው ክትብሉ ኢኹም - ድሕሬኹም ዋላ ሓደ ዘየለ። ነፍስኻትኩም ከርእየኩም ኢየ። ነፍሲ ወከፍ ኣበሳ 

ነፍሲኹም ድማ ክትርእይዎ ኢኹም። እቲ ሓጥያት መሊስኩም ክትክልስዎ ኢኹም፣ ድሕሬኡ ድማ ምሕረተይ ከርእየኩም 

ክትሓቱ እቲ ግዜ ክህበኩም ኢየ። ምሕረተይ ይግባኣኩም ኮይኑ ዘይኮነ - ግን ኣነ ነዚ ህያብ ክህበኩም ስለ ዝወሰንኩ 

ጥራይ።              

ብመንገዲ ኣቐዲሞም ንዓኹም ዝርኣዩ ምልክታት፣ መዓልተይ ብሃንደበት ክትጸብሕ ኢያ።    

ሰለስተ ዓመት ሙሉእ የዒንትኹም ነቲ ሓቂ ክኸፍተን ክፍትን ኣሕሊፈ። ገሌኹም ተቐቢልኩሞ ኣለኹም። ካልኦት መሊሶም 

ኣብ ገጸይ ደርብዮሞ። ሕጂ እቲ ግዜ ናይ መለኮታዊ ምሕረተይ ኢዩ፣ እቶም ልብታቶም ንዓይ ዝኸፍቱን፣ እቶም ዝቕበሉንን 

ጥራይ ኢዮም ነብሶም ኬድሕኑ ዕድል ዝረኽቦ።         

ንዘይኩነታዊ ፍቕረይ ምስጋና ይሃልኹም።  

የሱስኩም 

 


